
Annwyl Bennaeth,

Par:- Ol-ddefnydd Adeilad Ysgol y Parc

Yn y cyfarfod ymgynghori statudol yn ddiweddar fe addawyd y byddem yn agor y drafodaeth ar ddyfodol
adeilad yr ysgol petai’r ysgol ei hun yn cau.

Yn dilyn ein sgwrs ffon addewais y byddwn yn ysgrifennu atoch i gadarnhau safbwynt y Cyngor, a dyma
yw pwrpas y llythyr hwn.

Mae’r Ysgol ei hun ym mherchnogaeth Cyngor Gwynedd. Fodd bynnag, mae’r tir lle saif y Neuadd
Gymuned wedi ei brydlesu i’r Cyngor Cymuned (Fel Ymddiriedolwyr Elusennol) sydd yn ei dro wedi
sefydlu Pwyllgor Rheoli Ysgol Gymunedol y Parc.

Mae’r brydles am gyfnod o 99 mlynedd o’r 11/12/1978. Mae’r brydles yn berthnasol i safle’r Neuadd ond
hefyd yn nodi fod hawl i ddefnyddio rhannau o’r Ysgol ei hun. Fel y nodwyd yn y cyfarfod ymgynghori
statudol, mae’r Cyngor yn cydnabod fod bodolaeth y brydles hon yn golygu y dylid ymdrin ag 61
ddefnydd y safle mewn ffordd wahanol i’r arfer. Yn arferol bydd Polisi O1 Ddefnydd Ysgolion sy’n cau
yn gosod y ffordd ymlaen ar gyfer ystyried dyfodol safleoedd o’r fath ond yn yr achos yma mae’r Cyngor
yn cydnabod fod yr amgylchiadau yn eithaf unigryw a bod angen dod i ddatrysiad gwahanol.

Mae’r brydles yn nodi beth sy’n gyfrifoldeb ar y Cyngor a beth sy’n gyfrifoldeb ar y Pwyllgor Rheoli,
mewn perthynas 4’r neuadd. Yn 61 fy nealltwriaeth i, gellir crynhoi'r rhain fel a ganlyn:

Rheolaeth dydd i ddydd Mae’r Cyngor ar hyn o bryd yn talu lwfans
ychwanegol i’r Pennaeth fel
cydnabyddiaeth am gyflawni’r
dyletswyddau hyn.

Costau gofalu a glanhau Mae’r Cyngor yn cyfrannu oddeutu £3,500
y flwyddyn at y costau hyn.

Cynnal a chadw Y Cyngor yn gyfrifol am yr Ysgol yn unig.
Y Pwyllgor yn gyfrifol am y Neuadd.
Goleuo a gwresogi Y Pwyllgor yn talu am y trydan a’r gwres a
ddefnyddir gan y neuadd.

Yswiriant yr holl adeilad I’w rannu’n gyfartal thwng y Cyngor a’r
Pwyllgor

Nid ydym yn credu fod unthyw fudd i’r Cyngor nac i’r Pwyllgor o geisio gwahama’r Neuadd odd; wrth yr
Ysgol gan y byddai’n cael effaith ar natur a chymeriad y safle. Gallasai’r Cyngor edrych i osod yr ysgol
o1 hun i ddefhyddiwr arall wrth gwrs ond gallaf gadarnhau mai ein pwynt cychwyn fyddai cynnig
gwerthu'r safle yn gyfan gwbl i’r Cyngor Cymuned gyda’r amod ei bod yn cael ei phrydlesu am gyfnod
newydd o 99 mlynedd i Bwyllgor Rheoli’r Neuadd.

Byddai angen i’r ddogfen werthu gynnwys cyfamod yn mynnu fod y brydles yn cael ei chwblhau yr un
diwrnod a’r gwerthiant er mwyn diogelu sefyllfa'r Pwyllgor Rheoli. Byddai’r gwerthiant hefyd yn gosod
dyletswydd gyfreithiol ar y Cyngor i wneud taliad ariannol i’r Pwyllgor Rheoli fel parhad o’r cyfraniad
presennol at gostau gofalu a glanhau. Maint y taliad yma yw £3,500. Yn ychwanegol ' taliad yma,
byddai’r gyllideb gynnal a chadw datganoledig bresennol hefyd yn cael ei thalu 't Pwyllgor, sef £2,027
gan wneud cyfanswm y cyfraniad blynyddol yn £5,527.

O gymryd y byddai Pwyllgor Rheoli yn gorff gyda statws elusennol tybiaf y byddai hyn yn
lleihau/ymwared ag oblygiadau trethi.

Fel y nodwyd yn y cyfarfod ymgynghori statudol, mae’r Cyngor yn awyddus 1ddiogelu’r adnodd
cymunedol yn y Parc pe bai’r ysgol yn cau. Rwy’n mawr obeithio felly fod yr uchod yn cadarnhau hyn ac
yn gynnig y gall y pwyllgor weld eu ffordd yn glir ’w dderbyn os fydd y sefylifa'n codi.

Gallaf gadarnhau hefyd fy mod wedi sicrhau cefno gaeth y Swyddog Adfywio Bro o’r Gwasanaeth
Economi a Chymuned i’ch cynorthwyo i ystyried y mater yma ac i’ch cynghori ar faterion grantiau ayb.
Y Swyddog ar gyfer ardal y Parc yw Lindsey Ellis Edwards. Rwyf wedi anfon copio’r llythyr hwn at
Lindsey ac mae croeso i chi gysylltu 4 hi i drefhu ei chyfarfod.

Cyn gallu cadarnhau’r hyn a gynigir uchod yn derfynol, byddai angen i mi geisio sél bendith Pwyllgor
wrth gwrs, ond fel yr uchod fyddai argymhelliad swyddogion i’r Pwyllgor perthnasol.

Gobeithio fod yr uchod yn eglur a fy mod wedi dehongli’r sefyllfa’n gywir. Mae croeso i chi fy nghywiro
os ydych yn meddwl fod gwall yn y wybodaeth. Fe ddisgwyliaf am eich ymateb fel Pwyllgor.

